Biografia de Robert Lafont

Poéta, pensaire, assagista, lingliista, escrivan de teatre, istorian (de la literatura e

medievista), 0me politic, romanciér, poliglot... e grand amorés de la lenga occitanal!

Robért Lafont, nasquet a Nimes lo 16 de marcg de 1923.

Saique I'occitan de Lafont li venguésse de sos grands qu'eran de Nimes, que los costejava

pendent las vacancas e, benleu per d’unas annadas escolaras ?

Robert Lafont foguét un escolan dels bons, que capitét tot sens dificultats. Obtengueét lo
bachelierat en 1940.

Se trapet dins la resisténcia en 1944 per participar a la liberacion de Nimes. A la sequida

d'aquo foguet un temps secretari del Prefecte-Comissari de la Republica a la Liberacion.
Mas demoret pas de longa dins I’aparelh administratiu d’Estat.

Faguet puéi de professor agregat de letras classicas a Nimes, e foguét cargat de corses a

['Universitat Paul Valery per Carles Campros.

En 1945, Robért Lafont participét a la fondacion de [I'Institut d’Etudis Occitans que
remplacava la Societat d'Estudis Occitans (SOE) discreditada per son comportament pendent
I'ocupacion. L'IEO se placava, tre sa naissenca, coma eissida de la Resisténcia al nazisme, e
beneficiéet de I'apieg d'intellectuals parisencs coma Jean Cassou, Tristan Tzara o Joé

Bousquet, e del sosten de personas de poder coma lo rector Dottin o lo prefécte Bertaux.
En 1946, Robért Lafont fondet la revista I'Ase negre.

Al cap de la segonda guérra mondiala, Robért Lafont causiguét I'ensenhament, aprép una

tempora ont trabalhét a la prefectura de Gard, a Nimes.
Quand lo nomenéron professor de letras classicas a Seta, demandét sulpic una
autorizacion al rector de I'epoca per far de corses d’occitan.

Quand lo nomaneron a Arle e a Nimes puéi, contunhét amb I'occitan.

En 1950, Robeért Lafont venguét secretari general de I'lEO que prenguet la seguida de

Max Roqueta.

Aquel ensenhament volontarista de l'occitan, son accion militanta de cercaire en domeni
occitan, la qualitat de sa produccion d'escrivan lo menéron a jonher En Carles Campros a

I’Universitat de Montpelhier. Sos corses, son vam militant e la pertinéncia de sas cercas



influencéron prigondament un molon d'estudiants. Acabét amb lo titol de professor emerit

de I'Universitat Paul valery de Montpelhiér.

En 1948, un deputat catalan despauset un projecte de lei per las lengas de Franca. Robert
Lafont participét a la pression militanta que meneét a la votacion de la lei Deixonne al mes de
geniér de 1951. Sa correspondéncia, amb Ismaél Girard, Felis Castan, Berthaud, Elena Gracia
o Max Roqueta, despausada al CIRDOC en 2006, ne fa fe.

La part d'activitat que Robert Lafont dediquet a l'accion politica demorét béla e, en 1960,
participet a la creacion del Conselh Nacional de Defensa de las Lengas e Culturas Regionalas
(CNDLCR) ont faguet intrar lo Felibritge. Aquel organisme s'esperforcét d'enlargar la lei
Deixonne e mantenguét una pression permanenta sul ministeri a prepaus de la question de

las lengas e culturas dichas regionalas.
En 1962 Robért Lafont fondet lo Comitat Occitan d'Estudis e d'Accion.

Robert Lafont, ome d'esquerra e regionalista (mas pas nacionalista), menét la batalha de la
idéas per las annadas 60, e lo sieu libre, La révolution régionaliste, foguet remarcat e legit
pels menaires de l'esquerra francesa de I'epoca coma Mendés France, Rocard o Mitterrand.
Robért Lafont tirét I'occitanisme de mai en mai cap a una rompedura totala amb lo sistema

en placa. En 1968 foguet forca actiu amb l'idéa de « colonialisme interior ».

De 1969 a 1974 lo sieu combat se desplacét progressivament e croset lo del Larzac. En 1971

fonda « Luta Occitana ».

En 1974 s'endralhét cap a una candidatura a las eleccions presidencialas francesas mas
poguet pas complir amb las condicions prealablas. Intra en contacte amb Mitterrand e sosten
sa candidatura. En 1978, capita de ligar la lucha obriéra contra lo plan Barre amb la

reivindicacion occitana.

1980. Lo Congres de I'lEO a Orlhac marquét coma una fin. L'IEO era en crisi e espetet. La
lista Alternativa de Robert Lafont es minoritaria. lves Roqueta pren la presidéncia de I'lEO. En
1981, Robeért Lafont quita I''EO ont militét pendent 35 ans. A sa seguida, la part mai béla

dels universitaris s'aluenhan definitivament de I'lEO.
Robeért Lafont contunhét una obra literaria e scientifica jamai abandonada.

En 1981, l'arribada de Mitterrand al poder li faguét esperar la mesa en obra de la 95ena
proposicion del candidat, aquela que prometia una placa mai digna a las lengas de Franca.

Mas leu, la decepcion foguét giganta e la proposicion aquela foguét enterrada.



En 2003, sul Larzac, sostenguét la creacion del movement altermondialista « Gardarem la

Teérra » que ne signet lo text fondador.

Ome de letra, ciutadan e militant, ideoldg mas tanben pragmatic, Robeért Lafont foguét un

ome d'accion occitan. Portat per un vertadiér vam occitan.

Se penset coma la consciéncia d'Occitania e desirét de comunicar al mond aquela occitanitat

qgu'esclairava sa vida.
Nos daissa una oObra tras que bela, baste que legiscam la sieuna bibliografia.
Amb doas caracteristicas particularas:

e Publiquét en occitan, en francés, en catalan e en italian,

e Marquet una rompedura totala amb la tradicion folclorica anteriora e ancorét la

creacion intellectuala occitana dins una tradicion mai mondiala.



